
U Umjetničkoj galeriji doboj-
skog Centra za kulturu i obra-
zovanje 10. februara 2015. 
godine otvorenja je izložba 
bosanskohercegovačke foto-
grafije "Foto BiH 2014.'' čiji je 
organizator već tradicionalno 
Foto kino klub Doboj. 
Predsjednica Foto kino kluba 
Doboj Gordana Cvijanović  Ig-
njatić navela je da se rad u 
klubu nakon prirodnih nepo-
goda koje su skoro uništile 
kulturne vrijednosti u gradu 

isplatio. "Mladi se vraćaju u 
klub i njihov rad se vidi na o-
voj izložbi. Čak su tri naša au-
tora i osvojila nagrade'', doda-
la je Gordana. 
Žiri izložbe Krstić Slobodan, 
Prole Dragan i Skenderija Sini-
ša odabrao je za izlaganje 126 
fotografija od 48 autora. Me-
đu nagrađenim autorima su 
Dangubić Radovan, Atanacko-
vić Borivoje, Kahrić Ajla, Vida-
ković Jovan, Adžaip Mirko i 
Selaković Dejan. Pohvaljene 
su fotografije Mišić  Mirosla-

va, Borović Muhameda, Pla-
všić Siniše, Perić Svjetlane, 
Mujanović Mirsada i Cvijano-
vić Inge. 
Na otvaranju izložbe govorili 
su direktor Centra za kulturu i 
obrazovanje Doboj Novak Ra-
dojčić i Gordana Ignjatić Cvija-
nović, predsjednik Foto-kino 
kluba Doboj.  
O fotografijama i autorima na-
dahnuto je govorio istaknuti 
likovi umjetnik iz Doboja Dra-
go Handanović koji je poseb-
no pohvalio kvalitet izloženih 

IZLOŽBA  FOTOBiH "DOBOJ 2014" 

S desna na lijevo : Drago Handanović, Ozren Božanović,  
Gordana Cvijanović Ignjatić i Novak   

radova te se između ostalog 
osvrnuo i značaj postojanja 
foto kluba u Doboju i osvrnuo 
početke fotografije u ovom 

gradu. Na kraju izložbu je 
otvorio Ozren Božanović, 
predsjednik AUFBiH. Kao i ina-
če dobojski FotoBiH pratio je 

zavidan broj sredstava infor-
misanja. 
Izložba će biti dostupna javno-
sti do 10.03.2015. godine. 

Vidaković Jovan, Trebinje 
"Iščekujući djetinstvo" 

 
prva  nagrada u selekciji  
monohrom  FotoBiH 
Doboj 2014 

IZLOŽBA  FOTOBiH "BIJELJINA 2014" 

Organizacijom izložbe bosanskohercegova-
čke fotografije Asocijacija Art Foto Bijeljina  
definitivno se dokazala kao nosilac kulturnih 
događanja u lokalnoj sredini obzirom na broj 
kvalitetnih izložbi koje su u posljednje tri go-
dine postavljene u gradskoj likovnoj galeriji. 
U prvom redu taj niz čini nekoliko međuna-
rodnih izložbe, a da ne govorimo o samostal-
nim izložbama zvaničnika FIAP-a. Tako laga-
no Bijeljina postaje mjesto fotografske pre-
zentacije. Ovogodišnja izložba Foto BiH 2014 

dala je poseban omaž obzi-
rom da je ocijenjena kao naj-
bolja prezentacija bosansko-
hercegovačke fotografije u 
posljednje tri godine postav-
ljena u ovom prostru. 

U svečarskoj atmosferi kakva 
se i očekivala od Slobodana 
Krstića, organizatora izložbe 
uz prisustvo priličnog broja 
posmatrača, ali i neuobičaje-
no velikog broja elektronskih 
medija, postalo je jasno da 
fotografija ne samo da je za-
uzela svoje mjesto u Bijeljini 
nego postaje  i značajan inte-
res galerije kao ustanove kul-
ture. Na ovome posebno tre-
ba odati prizmanje Milijanku 
Miholjčiću rukovodiocu Gale-
rije.  Na otvaranju osim uvo-
dnih napomena rukovodioca 
Galerije , govorili su još Slo-
bodan Krstić , predsjednik 
ArtFototBijeljina, koji je po-
sebno istakao da je ovo do 

sada najbolja i najkvalitetnija 
postavka FotoBiH u Bijeljini 
što govori o neupitnom raz-
voju fotografije kod nas sa 
garantovanom budućnošću.  
Ističući da je izložba dovela 
na scenu poveći broj mladih 
ljudi izuzetnog i još uvijek na-
žalost nepriznatog talenta u 
eri internetskih trećerazred-
nih  prezentacija,  Božanović 
Ozren osvrnuo se posebno 
na kvalitetan pomak u umjet-
ničkoj fotografiji u skoro svim 
klubovima u BiH. 
Na kraju  uz prigodnu besje-
du izložbu je otvorio,  Slavko 
Bašić, pomoćnik načelnika za 
društvene djelatnosti grada 
Bijeljina. 

Dangubić Radovan, Trebinje 
"Skadarsko jezero" 

 
prva  nagrada u selekciji  
kolor FotoBiH Bijeljina 2014 

FotoPress je press dodatak časopisu Foto Info koji registrovan kod Ministarstva pravde  
Federacije BiH pod rednim brojem 653 od 06. 02. 1997.g.  

FotoPress uređuju članovi  foto klubova i sekcija. 
www.fotobih.ba  Kontakt adresa :  ozren@bih.net.ba   

U organizaciji Foto kino kluba 
Tuzla otvorena je deveta izlo-
žba fotografija Ahmeta Hu-
kića. Izloženo je osamdeset 
radova  koje su izlagane na 
preko 160 izložbi u svijetu i 

koji su  u donijeli zvanja majs-
tora fotografije AUFBiH i zva-
nje EFIAP. Pred iznenađuju-
ćim brojem posjetilaca  o izlo-
žbi je govorila Monika Andre-
jaš a izlobu je otvorio Robert 
Andrejaš, predsjednik Kluba. 
O fotografijama autor izložbe 
Ahmet Hukić kaže: "Neki od 
ovih radova su prošli sve kon-
tinente. To je kolaž od radova 
koje sam izlagao. S obzirom 
na to, da nam se bliži praznik, 
ovo je moj poklon gradu za 
praznik." 
"Ahmet Hukić, fotograf veli-
kog iskustva i tehničkih zna-
nja, sasvim jasnih i preciznih  
namjera i interesovanja, poz-
nate motive donosi s vanred-
nom preciznošću i bez pardo-
na ... Izrazito je naklonjen ot-
krivanju tajni životinjskog svi-

jeta i dubini smisla čovjeko-
vog usuda u različitim situaci-
jama, jer je vrstan promatrač, 
a osim toga, nikad ne napušta 
visoke tehničke zahtjeve su-
vremenog fotografskog zah-
vata, do kojih perfekcionistič-
ki drži". (Atif Kujundžić, knji-
ževnik) 

DEVETA SAMOSTALNA IZLOŽBA AHMETA HUKIĆA 

HUMANITARNA  IZLOŽBA FVK VALTER U BERLINU 

U humanitarne aktivnosti po-
moći poplavljenim područjima 
uključio se  i Foto video klub 
Valter iz Sarajeva učestvujući na 
humanitarnoj prodajnoj izložbi 
pod nazivom  - Art for Renewal 
-(Umjetnost za obnovu) koja je 
održana u Berlinu. Na izložbi su 
sa svojim radovima učestvova-

li : Admir Dervišević, Alma Mu-
janović, Eldin Hasanagić, Haris 
Kurić, Mehmed Skopljak, Mirna 
Dervišević, Muhamed Borović, 
Selma Hašimbegović, Senad Ta-
hmaz i Zenir Šuko. Prikupljena 
sredstva su namijenjena obnovi 
osnovne škole u Maglaju. 


